
АГЕНЦИЈА ЗА ЕЛЕКТРОНСКИ КОМУНИКАЦИИ

Врз основа на член 24 став (1) алинеја 3) и член 188 став (3) од Законот за 
електронските комуникации („Службен весник на Република Северна Македонија“ бр. 
135/25 и 269/25), директорот на  Агенцијата за електронски комуникации, на 14.7.2026 
година, донесе 

ПРАВИЛНИК ЗА ФОРМАТА И СОДРЖИНАТА НА БАРАЊЕТО ЗА 
СОГЛАСНОСТ ЗА ПУШТАЊЕ НА ПАЗАР И СТАВАЊЕ ВО УПОТРЕБА НА 

РАДИО ОПРЕМА КОЈА КОРИСТИ РАДИОФРЕКВЕНЦИСКИ ОПСЕЗИ ШТО НЕ 
СЕ ХАРМОНИЗИРАНИ НА НИВО НА ЕВРОПСКАТА УНИЈА

Член 1
Со овој Правилник се утврдува формата и содржината како и потребната 

документација што се доставува со барањето за согласност за пуштање  на пазар и ставање 
во употреба радио опрема која користи радиофреквенциски опсези што не се 
хармонизирани на ниво на Европската унија (во понатамошниот текст: барање), во 
согласност со прописите на Eвропската конференција за пошти и телекомуникации 
(CEPT) и другите меѓународни правила и прописи што ги прифатила Република Северна 
Македонија.

Член 2
(1) Барањето треба да содржи:
- име и адреса на барателот
- лице за контакт
- назив на радиоопремата, производител, намена и нејзините технички параметри 
- радиофреквенциски опсези, канална распределба, тип на модулација и максимална 

моќност на предавател и 
- идентификациски број на овластеното лице за сообразност.
(2) Образецот за барањето e даден во Додаток 1 на овој правилник кој е негов составен 

дел.
(3) За да добие согласност за пуштање  на пазар и ставање во употреба радио опрема 

која користи радиофреквенциски опсези што не се хармонизирани на ниво на Европската 
унија (во понатамошниот текст: согласност), барателот до Агенцијата за електронски 
комуникации (во понатамошниот текст: Агенција) треба да достави:

- пополнето барање од Додаток 1 на овој правилник и
- изјава за сообразност (Declaration of Conformity) од производителот на опремата.
(4) Барањето се доставува до Агенцијата, во рок не пократок од 30 дена од планираниот 

датум за пуштање на пазарот или ставање во употреба на радио опремата.

Член 3
Овој правилник влегува во сила со денот на објавувањето во „Службен весник на 

Република Северна Македонија“. 
По влегувањето во сила овој правилник ќе биде објавен и на веб страната на Агенцијата 

за електронски комуникации.

Бр. 0101-664/16
14 јули 2026 година Директор,

Скопје Нусрет Халити, с.р.

